
॥ஶ்ரீகோ³பீஜனவல்லபா⁴ய நம:॥
நமாமி யமுநாமஹம் ஸகலஸித்³தி⁴ஹேதும் முதா³
முராரிபத³பங்கஜஸ்பு²ரத³மந்த³ரேணூத்கடாம் ।
தடஸ்த²னவகானனப்ரகடமோத³புஷ்பாம்பு³னா
ஸுராஸுரஸுபூஜிதஸ்மரபிது:ஶ்ரியம் பி³ப்⁴ரதீம் ॥ 1॥
கலிந்த³கி³ரிமஸ்தகே பதத³மந்த³பூரோஜ்ஜ்வலா
விலாஸக³மனோல்லஸத்ப்ரகடக³ண்ட³ஶைலோன்னதா ।
ஸகோ⁴ஷக³தித³ந்துரா ஸமதி⁴ரூட⁴தோ³லோத்தமா
முகுந்த³ரதிவர்தி⁴னீ ஜயதி பத்³மப³ந்தோ:⁴ஸுதா ॥ 2॥
பு⁴வம் பு⁴வனபாவனீமதி⁴க³தாமனேகஸ்வனை:
ப்ரியாபி⁴ரிவ ஸேவிதாம் ஶுகமயூரஹம்ஸாதி³பி:⁴ ।
தரங்க³பு⁴ஜகங்கணப்ரகடமுக்திகாவாலுகா
நிதம்ப³தடஸுந்த³ரீம் நமத க்ரு’ஷ்ணதுர்யப்ரியாம் ॥ 3॥
அனந்தகு³ணபூ⁴ஷிதேஶிவவிரஞ்சிதே³வஸ்துதே
க⁴னாக⁴னனிபே⁴ஸதா³ த்⁴ருவபராஶராபீ⁴ஷ்டதே³ ।
விஶுத்³த⁴மது²ராதடே ஸகலகோ³பகோ³பீவ்ரு’தே
க்ரு’பாஜலதி⁴ஸம்ஶ்ரிதே மம மனஸ்ஸுக²ம் பா⁴வய ॥ 4॥
யயா சரணபத்³மஜா முரரிபோ: ப்ரியம்பா⁴வுகா
ஸமாக³மனதோऽப⁴வத் ஸகலஸித்³தி⁴தா³ ஸேவதாம் ।
தயா ஸத்³ரு’ஶதாமியாத்கமலஜா ஸபத்னீவ ய-
த்³த⁴ரிப்ரியகலிந்த³யா மனஸி மே ஸதா³ஸ்தீ²யதாம் ॥ 5॥
நமோऽஸ்து யமுனே ஸதா³ தவ சரித்ரமத்யத்³பு⁴தம்
ந ஜாது யமயாதனா ப⁴வதி தே பய: பானத: ।
யமோऽபி ப⁴கி³னீஸுதான்கத²முஹந்தி து³ஷ்டானபி
ப்ரியோ ப⁴வதி ஸேவனாத்தவஹரேர்யதா² கோ³பிகா: ॥ 6॥
மமாऽஸ்து தவ ஸன்னிதௌ⁴ தனுனவத்வமேதாவதா
ந து³ர்லப⁴தமா ரதிர்முரரிபௌ முகுந்த³ப்ரியே ।
அதோऽஸ்து தவ லாலனாஸுரது⁴னீ பரம் ஸங்க³மா-
த்தவைவ பு⁴வி கீர்திதா ந து கதா³பி புஷ்டிஸ்தி²தை: ॥ 7॥

ஸ்துதிம் தவ கரோதி க: கமலஜாஸபத்னிப்ரியே
ஹரேர்யத³னுஸேவயா ப⁴வதி ஸௌக்²யமாமோக்ஷத: ।
இயம் தவ கதா²ऽதி⁴கா ஸகலகோ³பிகாஸங்க³ம: ।
ஸ்மரஶ்ரமஜலாணுபி:⁴ஸகலகா³த்ரஜை:ஸங்க³ம: ॥ 8॥
தவாऽஷ்டகமித³ம் முதா³ பட²தி ஸூரஸூதே ஸதா³
ஸமஸ்தது³ரிதக்ஷயோ ப⁴வதி வைமுகுந்தே³ ரதி: ।
தயா ஸகலஸித்³த⁴யோ முரரிபுஶ்ச ஸந்துஷ்யதி
ஸ்வபா⁴வவிஜயோ ப⁴வேத்³வத³தி வல்லப:⁴ஶ்ரீஹரே: ॥ 9॥
இதிஶ்ரீவல்லபா⁴சார்யவிரசிதம்ஶ்ரீயமுனாஷ்டகம் ஸம்பூர்ணம் ।

